
Umiarsuarni aalisariutini isumannaallisaalluni sulineq pillugu nalunaarut 

 
Umiartorluni sulinermi isumannaallisaaneq pillugu inatsimmi § 1. imm. 2, § 3, imm. 6, aamma § 32. 
imm. 9, imaani isumannaallisaaneq pillugu inatsimmik nalunaarut nr. 72 17. januar 2014-meersoq 
naapertorlugu, inatsimillu nr. 374-mit 1. maj 2018-meersumit allanngortinneqartoq aammalu § 1, 
imm. 2, § 3, nr. 6 aamma § 32 imm. 2 aalajangersakkamit nr. 71-mit 29. januar 2013-meersumit 
inatsisit Kalaallit Nunaanni atuutsineqalersut allanngornerinik imaani isumannaallisaanermi inat-
sisip allanngorneri aalajangersarneqassapput piginnaatitsissut aammalu § 1 imm. 1, nr. 3 nalunaa-
rummi nr. 744 24. juni 2013-meersumi oqartussaaffiit aalajangersimasut ilaasa Umiartornermi 
Aqutsisoqarfimmut inissinneqarnissaat aammalu naammagittaalliorsinaanermut tunngasut, allallu 
pillugit:      

Kapitali 1 
Atuuffia siunertaalu 

§ 1. Nalunaarummi pineqarput umiarsuit aalisariutit Danmarkimi Kalaallillu Nunaanni angerlar-
simaffeqartut. 

Imm. 2. Nalunaarutip attuumassuteqarfigai inuit umiarsuaatilimmit imaluunniit sulisitsisumit alla-
mit sulisorineqartut (tulliuttuni taagorneqartoq umiarsuaatilik) umiarsuarmi inuussutissarsiorner-
mik suliaqartut.      

Imm. 3. Nalunaarutip attuumassuteqarfigai umiarsuarni aalisariutini suliassat suulluunniit inger-
lanneqartut. 

Imm. 4. Umiarsuaq aalisariutitut atorneqartoq tassaavoq inuussutissarsiutigalugu aalisakkanik alla-
nillu aalisartut, inuiaassusermullu uppernarsaatigineqarlutik umiarsualiviup ilisarnaatitut normua. 

§ 2. Umiarsuarni aalisariutaasuni isumannaallisaanermik suliaqarnerup siunertaraa umiarsuarni 
sullivinni avatangiisit isumannaatsut inuit timaannut tarninginullu peqqinnartut siuarsassallugit 
piujuarnissaallu qulakkeerniassallugu.    

Kapitali 2 

Ataatsimoorussanik aalajangersakkat 
Umiarsuaatillit umiarsuullu naalagaata pisussaaffii 

§ 3. Umiarssuarni aalisariutini Isumannaallisaanermi peqqissutsimilu suliat ingerlanneqarput umiar-
suaatillip, umiarsuup naalagaata, umiarsuarmi naalagaaqqat, inuttat allalu umiarsuarmi sulisut 
suleqatigiinnerisigut. 

Imm. 2. Umiarsuaatillip umiarsuullu naalagaata umiarsuarmi sulinerup pilersaarusiornissaa aaqqis-
suunnisaalu pingaarnerusumik akisussaaffigaat, taamaasilluni umiarsuarmi sulinerup isumannaat-
sumik peqqissutsimilu illersorneqarsinnaasumik ingerlasinnaaniassammat.    

Imm. 3. Umiarsuarmiittut tamarmik ataasiakkaarlutik ataatsimoorlutillu akisussaaffeqarput umiar-
suarmi sulinerup isumannaallisaanikkut peqqissutsikkullu naapertuuttumik ingerlanneqarnissaanut. 

Imm. 4. Isumannaallisaanermi aaqqissuussinermi ilaasortat tamarmik ataasiakkaarlutik ataatsimoor-
lutillu umiarsuarmi isumannaallisaanermi peqqissutsimilu ajornartorsiutaasinnaasut iluarsiniarlugit 
sulisussaapput.   

§ 4. Umiarsuaatillip umiarsuullu naalagaata § 3, imm. 2-mi aalajangersakkat naammassi-
neqarnisaanni aammalu aalajangersakkat ataa tungaaniitut naapertorlugit isumannaallisanermi 
aaqqissuussineq pilersinneqarlunilu ineritinneqassaaq, isumannaalisaanermilu aaqqissuussineq 



piujuartussatut pitsanngorsarneqartuassasoq umiarsuarmi sulliviit isumannaatsuunisaannut peq-
qissutsillu siuarsarneqarnissaannut iluaqutaasussamik.    

§ 5. Umiarsuaatillip isummaallisaanermi aaqqissuussinermi ilaasortat, isumannaallisaanermi 
pisussaaffimminnik suliaqarnerminni piffissaqartitaanissaat pisussaaffigaa. 

Imm. 2. Umiarsuaatillip isumannaallisaanermi aaqqissuussinermi ilaasortat isumannaallisaanermi 
periutsinik ilisimasaqarnerulernissaat imaluunniit isummannaallisaanermi peqqissutsimilu apeq-
qutini ilinniartinneqarnissaat pisussaaffigaa. 
Imm. 3. Umiarsuaatillip isumannaallisaanermi aaqqissuussinermi ilaasortat sulineranni aningaa-
sartuutit akilissavai, taakkualu sanitigut aningaasartutit aammalu isumannaallisaanermi suliner-
milu avatangiissit pillugit pikkorissarnernut peqataanerni akissarssiatigut annaasaqaatit matussu-
sissavai. 

Imm. 4. Umiarsuaatillit attuumassuteqartut pisussaapput isumannaallisaanermi aaqqissuussinermi 
ilaasortat ilisimatissallugit umiarsuarmi pisussaaffeqarfimmut aalajangersimasumut Imarsiorner-mi 
Aqutsisoqarfiup allakkatigut piumasaqaatigisimappagu nalinginnaasumik nassuiaatit nalliuteq-
qittartut saniatigut nassuiaateqassasoq.       

 § 6. § 5. imm. 3-mi pisut taaneqartut, taakkualu ataanni maleruagassani suut atuuttuunersut, suullu 
maleruagassani unioqqutinneqarnersut, malerugassanillu nassuiaasariaqarnerit sulinermi pissutsini 
suliasatut aammalu sulinermi pissutsini eqqartuussiveqarnermi inatsisit naapertorlugit aalajangiivi-
gineqartassapput. 

§ 7. Isumannaallisaanermi aaqqissuussinermi ilaasortat soraarsitaasinnaanerminnut, tunuartitaasin-
naanerminnut allatigulluunniit atukkaminni ilanngartuiffigineqarsinnaanerminnut sulinermi tatigi-
saallutik sinniisut allat assigalugit illersugaapput. 

                      Ilinniartitaaneq, ”§ 8-pikkorissarneq” 

§ 8. Isumannaallisaanermi aaqqissuussinermi ilaasortat tamarmik, kapitalini 3, 4 aamma 5-mi allaa-
serineqartutuut umiarsuarni aalisariutini sulinermi avatangiisit pillugit ilinniarsimanissaq Umiar-
tornermi Aqutsioqarfimmit akuerineqartuni naammassisimassavaat. 

Imm. 2. Inuit umiartornermi ilinniartitaaneq pillugu inatsit naapertorlugu ilinniagaqarnermik nalaan-
ni umiarsuarni aalisariutini sulinermi avatangiisit pillugit ilinniartitaasimasut sulinermi avatangiisit 
pillugit pikkorissarnernut isumannaallisaanermi ataatsimiititanut aammalu umiaarsuarni aalisariutini 
isumannaalisaanermi suleqatigiinnit (§ 8-pikkorisarnermut) nalilliunneqarsinnaasunik pikkorissarsi-
masut imm.1-mi piumasaqaatinik naammassinnissimasutut isigineqarput.         

 

§ 9. Isumannaallisaanermi suleqatigiinni ilaasortat imm. 1-mi sulinermi avatangiisit pillugit ilinni-
artitaanermik ingerlatsisimanngitsut qinerneqarnerup toqqarneqarneruluunniit kinguninngua Umiar-
tornermi Aqutsisoqarfiup akuerisaanik ilinniarfiusinnaasumut pikkorissartussatut nalunaarutigine-
qassapput. Umiarsuaatilik umiarsuulluunniit naalagaa nalunaarutiginnitussaapput.   

§ 10. Ilinniartitaaneq qinigaanermiit imaluunniit toqqagaanermiit qaamatit arfinillit qanngiutsin-
nagit nammassineqarsimasaaq. 

Kapitali 3 

Umiarsuarni aalisariutaasuni arfineq marlunnik ikinnerusuniluunniit inuttalinni 
Isumannaallisaanermi aaqqissuussineq, umiarsuup naalagaa ilangullugu 

§ 11. Ataatsimoortumik isumannaallisaanermi ataatsimiititaliamik piffinni nalimmassakkani pilersit-
sisoqassaaq, aalisarnermik inuussutissarsiuteqarfinni peqatigiiffiit kattuffiilluunnit isumaqatiginia-
reernerisigut. Isumannaallisaanermi ataatsimiititat amerlassusaat pisariaqartitsineq naapertorlugu 
aalajangersarneqartassapput. 



Imm. 2. Isumannaallisaanermi ataatsimiititat inuttat umiarsuaatillillu akornini amerlaqatigiisillugit 
agguaanneqartassapput. Inuttat umiarsuatillillu amerlassusaat minnerpaamik marluussapput amerla-
nerpaamillu arfiniliullutik. Sinniisut amerlassusissaat aalisarnermi inuussutissarsiuteqartut peqati-
giiffiinik imaluuniit katuffiinik isumaqatigiinniutigineqareerlutik alajangerneqartassapput.      

§ 12. Isumannaallisaanermi ataatsimiititaq nammineerluni siulittaasussamik qinersissaaq. Siulittaa-
sutut pisussaaffik ukiut marlukkaarlugit inuttat sinniisaannik aammalu umiarsuaatillit siniisaanik 
paarlakaattunik inuttalerneqartassaaq. 

Imm. 2. Isumannaallisaanermi ataatsimiititami sulinermi avatangiisit pillugit siunnersortimik inuttat 
siniisaannut ikkussisoqarsinnaavoq ammalu umiarsuaatillit sinniisaannut sulinermi avatangiisinut 
siunnersortimik ikkussisoqarsinnaavoq. 

Imm. 3. Inuttat isumannaallisaanermut ilaasortassanik pineqartumi qinersissapput. Qinigaaneq uki-
uni marlunni atuutisaaq imaluunniit inuttat qinigaat inuussutissarsiorfimminiikkunnaarpat. Qinigaa-
soqaqqissinaavoq. 

Imm. 4. Umiarsuaatillit isumannaallisaanermi ataatsimiititaliamut pineqartumi qinersissapput. Qini-
gaaneq ukiuni marlunni atuutissaaq imaluunniit sinniisoq qinigaasoq inuussutissarsiummiikkun-
naarpat. Qinigaasoqaqqissinnaavoq. 
Imm. 5. Qinersinerit periutsit immikkut ittut naapertorlugit pissapput, aalisarnermi inuussutis-
sarsiuteqartut peqatigiiffiisa imaluunniit katuffiisa isumaqatigiissutaat naapertorlugit.    

Imm. 6. Isumannaallisaanermi ataatsimiitat ilaasortaasa allatorsimaffiat kikkunnit tamanit atuarne-
qarsinnaanngorlugu saqummiunneqassaaq nutarterneqartariaqalersillugulu nutarterneqassaaq, taa-
maasilluni qinersisoqareernerani piaartumik saqqummiunneqartassalluni.   

Imm. 7. Qinersinerni aammalu qinigaasinnaanermi maleruagassat pillugit isumaqatigiinngittoqarpat 
aammalu unioqqutitsisoqartillugu imaluunniit nassuiasoqarnissaa pisariaqartinneqarpat sulinermi 
pissutsini eqqartuussiveqarnermi inatsisit naapertorlugit aalajangiivigineqassaaq. 

§ 13. Isumannaallisaanermi ataatsimiititap aalisartut sulinerini avatangiisit isumannaallissanermi 
avatangiisit timimut tarnermullu isumannaatsuunissaannik sulineq siulersorlugulu ataqatigiissaas-
savaat. Ataatsimiititap aalisartut sulinerminni avatangiisiminni ajornartorsiutaat nalunaarsussavaat 
aammalu sulinermi atukkatigut ajornartorsiutit pillugit siunnersuisartussaavoq.    
Imm. 2. Issumannaallisaanermi ataatsimiititap pisussaaffigaa ajutoornerni peqqutaasut, toqunar-
tunit eqqugaanerni aammalu inuussutissarsiorneq peqqutigalugu anniaatit imaaluunnit taama piso-
qarsinnaaneranut aallarniutaasinnaasut misissussallugit, taamalu pisoqaqqinnginnissaa anguniar-
lugu iliuuseqarnissat pisussaaffigai. 
Imm. 3. Isumannaallisaanermi ataatsimiititap aalisartut illersorniarlugit isumannaallisaaneq peq-
qinnisarlu pillugit aalajangersakkanik malinnaanissani pisussaaffigaa. Ataatsimiititap pisariaqartu-
mik ilinniartitssinermi ilitsersuinermilu periusissanik piareersaassaaq aammalu qulakkissavaa isu-
mannaallisaanermi aalajangersakkat maalinneqartuarnissaasa nakkutigineqarnissaat.     
  
§ 14. Isumannaallisaanermi ataatsimiititaq aalajangersimasunik nalinginnaasumik ataatsimiittas-
saaq. Taakkua saniatigut ilungersunartunik ajutoortoqartillugu, toqunartunit ilungersunartunik 
innarliisoqartillugu imaluunniit ilungersunartunik peqqissusermik innarlertoqartillugu, kiisalu pisa-
riaqartitsisoqartillugu. Immikkut ittumik ataatsimiittoqartassaaq siulittaasup nalilerpagu ataatsi-
miinnissaq pisariaqartoq imaluuniit ataatsimiitaliami ilaasortat ikinnerpaamik marluk tamanna 
kissaatigipassuk. 
Imm. 2. Isumannaallisaanermi ataatsimiititamut ataatsimigiaqqusinerit piffissaliilluarluni nalunaa-
rutigineqartassapput. 
Imm. 3. Isumannaallisaanermi ataatsimiititami ataatsimiinerniit imaqarniliortoqartassaaq. Ataatsi-
miinnermiit imaqarniliat susassaqartunut tamanut nassiunneqartassapput. 



Imm. 4. Ataatsimiititaq ukiumut ataasiarluni ataatsimiititami suliat pillugit nalunaarsuutinik sulia-
qartassaaq. Piumasarineqarpat Umiartornermi Aqutsioqarfimmut nalunaarsuut nassiunneqartassaaq.   

                                                                         Kapitali 4 

Umiarsuarni aalisariutini arfineq pingasuniit 15-nit ilanngullugit inuttalinni 
isumannaallisaanermi aaqqissuussineq 

§ 15. Umiarsuarni aalisariutini arfineq pingasuniit 15-nik umiarsuup naalagaa ilangullugu inut-
talimmi, aalisarnermi inuussutissarsiuteqatnermi peqatigiiffiit katuffiilluunniit isumaqatigiinnia-
reernerisa kingorna aammalu § 16-18-mi aalajangersakkat naapertorlugit. 

Imm. 2. Isumannaallisaanermi aaqqissuussinermik imm. 1 naapertorlugu pilersitsisoqanngippat 
umiarsuarni aalisariutini isumaallisaanermi aaqqissuussinerit pillugit umiarsuarni 16-nik imaluun-
niit sinnerlugit inuttalinnut umiarsuup naalagaa ilangullugu aalajangersakkat atuutsinneqalis-
sapput.   

§ 16. Umiarsuup naalagaa sulinermi pisortat akornanni pisortat sinniisissaannik taasissaaq, 
nalinginnaasumillu inuttat isumannaallisaanermi sinniisissamik akunnerminni qinersissapput. 

Imm. 2. Pisortat toqqagaasut isumannaallisaanermi sinniisoq, inuttallu isumannaallisaanermi sin-
niisussatut qinigaat umiarsuarmi isumannaallisaanermi suleqatigiittut akuerisaassapput.   

Imm. 3. Isumannaallisaanermi sinniisutut qinigaaqqittoqarsinnaavoq. Isumannaallisaanermi sin-
niisutut suliassaq sinniisup umiarsuarmi suliunnaarnerani atukkunnaassaaq, sivisunerpaamilli uki-
uni marlunni. 

Imm. 4. Umiarsuup naalagaa qinersinerup inernera pillugu ilisimatinneqassaaq, qinersinerup 
kinguninnguani.   

§ 17. Isumannaallisaanermi suleqatigiit umiarsuarmi isumannaallisaanermi peqqissutsimilu apeq-
qutini suleqatigiilluarnermik ingerlatsissaaq. 

Imm. 2.  Isumannaallisaanermi suleqatigiit sulinermi avatangiisit suliffiillu isumannaatsumik pia-
reersarneqarlutillu peqqissutsimi akuerineqarsinnaasumik inissisimanissaat nakutigisaavaat, sani-
atigullu aaqqissuulluakkamik ilinniartitsisoqarlunilu ilitsersuineqarnissaa, aammalu sulinermi 
atortut teknikikkullu iluaqutit allat inissilluagaallutillu atorneqarnerminnilu isumannaallisaanermi 
peqqissutsimilu akuerineqarsinnaasumik aaqqissuunneqassapput.       
Imm. 3. Isumannaallisaanermi suleqatigiit suliffinnik isumannaallisaanermi peqqissutsimilu 
nalorninartunik naliliiniarnerni peqataassapput. 

Imm. 4. Isumannaallisaanermi suleqatigiittaaq § 18-mi eqaaneqartunut atatsimoorussamik isum-
mannaallisaanermi ataatsimiititamut attaveqaatitut, ilanngullugulu ataatsimoorussamik isuman-
naallisaanermi ataatsimiititaq sulinermi avatangiisini ajornartorsiutinik ilisimatinneqartassaaq 
aammalu pitsanngorsaataasinnaasunik siunnersuutissaqaruni ataatsimiititamut saqummiusssaqar-
sinnaatitaavoq.    
Imm. 5. Isumannaallisaanermi suleqatigiit sulinermi avatangiisini nalorninartut nakkutigissavaat, 
nalornissutaasorlu ingerlaannaq iluarsineqarsinnaanngippat umiarsuup naalagaanut ilisimatitsissu-
tigissavaa. Umiarsuup naalagaata ilisimatinneqarnissaanut piffissaqanngippat, isumannaallisaaner-
milu suleqaatigiit isumaqarpata inuttat isumannaallisaavigineqarnerminni peqqissutsiminnilu navi-
anartorsiortinneqartut, suleqatigiillu isumaqarunik pinngitsoortissinnaanagu, sulineq imaluunniit 
sulinerup ilaa unitsissinaavaat navianartorsiorneq pinngitsoortinniarlugu. Isumannaallisaanermi 
suleqatigiit unitsitsineq piaarnerpaamik umiarsuup naalaagaanut nalunaarutigissavaat, nassuiassa-
vaallu sooq unitsitsineq pisariaqarsimanersoq. 
Imm. 6. Isumannaallisaanermi suleqatigiit § 18-mi umiarsuarmi isumannaallisaanermi ataatsimii-
titami eqqaaaneqartumi sulineq pillugu ilisimatitsissaaq.   



§ 18. Umiarsuarni aalisariutaasuni § 15-mi Imm, 1.-mit attuuffigineqartuni ataatsimoorussamik 
isumannaallisaanermi ataatsimiititamik pilersitsisoqassaaq. 

Imm. 2. Ataatsimoorussamik isumannaallisanermi ataatsimitaq umiarsuami isumannaallisaanermi 
ataatsimiititani ilaasortat inuttat qinigaannit umiarsuatillillu toqqagaannit amerlaqatigiissunit inutta-
lerneqassaaq. 

Imm. 3. Ikinnerpaamik umiarsuarmi isumannaallisaanermi suleqatigiinni ilaasortap ataatsip ataatsi-
moorussamik isumannaallisaanermi ataatsimiititami umiarsuaq suliffini sinniisuuffigaa. 
Imm. 4. Ataatsimoorussamik isumannaallisaanermi ataatsimiititap isumannaallisaanermi ataatsimii-
titanut maleruagassat §§-ni 11-14-mut nalunaarsukkat naapertussavai. 

Kapitali 5 

Umiarsuarni aalisariutini 16-nik imaluunniit sinnerlugit inuttaqartuni, umiarsuup naalagaa 
ilanngullugu inuttaqartuni isumannnaallisaanermi aaqqissuussineq 

§ 19. Nalinginnaasumik inuttat akunnerminni isumannaallisaanermi sinniisussat marluk qinissavaat 
umiarsuarmi suliffeqarfinni amerlanerpaanik sulisulinneersuusussat. Umiarsuullu naalagaa qinersi-
nerup kinguninngua qinersinerup inerneranik ilisimatinneqassaaq. 

Imm. 2. Nalinginnaasumik inuttatut tassaapput § 1-mi, imm. 2-mi sulisartut, umiarssuarmi naalak-
kanut ilaanngitsut imaluunniit suliffinni assingusunik pisortaanngitsut. 

Imm. 3. Isumannaallisaanermi siniisutut inissisimaneq sinniisup umiarsuarmi suliunnaarnissata tu-
ngaanut atuutissaaq, sivissunerpaamilli ukiuni marlunni atuussinnaavoq. Qinigaaqqittoqarsinnaavoq.    

§ 20. Umiarsuup naalagaa umiarsuarmi suliffinni sulisoqarfiunerpaaniit pisortat akornanni, pisortat 
sinniisussaannik marlunnik toqqaassaaq. 

§ 21. Pisortat sinniisaat isumannaallisaanermi sinniisut peqatigalugit umiarsuarmi isumannaallisaa-
nermi suleqqatigiinnut ilaapput.   
§ 22. Isumannaallisaaanermi suleqatigiit umiarsuup naalagaa peqatigalugu isumannaallisaanermi 
ataatsimiititaapput. Umiarsuup naalagaa ataatsimiititami siulittaasuuvoq. 
Imm. 2. Isumaqatigiittoqarpat Isumannaallisaanermi ataatsimiititap ilaasortani inunnik allanik ila-
sinnaavaat.   

§ 23. Isummaallisaanermi suleqatigiit nakkutigissavaat, 

1) sulinermi atukkat sulinerillu pilersaarusiorneqarlutillu isumannaallisaanermi peqqissusermilu 

     illersorneqarsinnaasumik ingerlanissat, 

2) atortussiat, atortullu allat suleriaatsini sulinernilu atorneqartussat aatsaat sulisut isumannaatsunik, 

    ajutoorsinnaanernut nappaatinullu illersuutilerneqarsimaneri, 

3) ilinniartitsinerit ilitsersuinerillu sunniuteqarluartut atorneqarneri, 

4) sakkut allallu sulinermilu iluaqutissiat assingusullu ikkussuunneqarnerminni atorneqarnerminnilu 

    isumanaallisaanermi peqqinnissamilu illersorneqarsinnaasumik inissisimanissaat.    

Imm. 2. Isumannaallisaanermi suleqatigiit umiarsuarmi sulisut namminneq allallu isumannaatsumik 
inissisimanissaminnik, peqqissutsimilu atugarissaarnissaminnik soqutiginninnissaat sunniuteqarfigi-
niassavaat aammalu umiarsuarmi isumannaallisaaneq peqqissuserlu pillugit aalajangersakkanik 
malinnaavigineqarnissaat siammartissavaat.    



Imm. 3. Isumannaallisaanermi suleqatigiit susassaqarfimmik iluini sillimaniarnermi peqqissutillu 
iluani pilersaarusiornermut, ilanngullugit isumannaallisaanermi peqqissutsimilu nalorninartunik 
naliliiniarnerit. 

Imm. 4. Sillimaniarnermi suleqatigiit pisussaaffii 

1)  isumannaallisaanermi suleqatigiit inuttallu akornini attaveqataassaaq, 

2) isumannaallisaanermi ataatsimiititaq sulinermi isumannaallisaanermi apeqqutinik ilisimatit-
tassavaa 

   3) siunnersuutit ataatsimiititamut iluaqutaasinnaasut saqqummiuttassavai 
 
Imm. 5. Isumannaallisaanermi suleqatigiit nakkutigissavaat sulinermi isumannaallisaanermi 
nalorninartut piareersimaffigineqarnisaat. Nalorninartoq ingerlaannartumik piareersimaffigineqar-
sinnaanngippat pisimasoq umiarsuup naalagaanut nalunaarutigineqassaaq.   
 
§ 24. Umiarsuup naalagaata ilisimatinneqarnissaanut piffissaqanngikkaanni isumannaallisaaner-
milu suleqatigiillu isumaqarpata inuttat isumannaatsumik sulisinnaanerat peqqissutsikkullu inissi-
simaneri navianartorsiortinneqartut, suleqatigiillu namminneerlutik pinngitsoortissinnaanngik-
kunikku sulineq suliaqarfillu unitsissinaavaat, - navianartorsiorneq pinngitsoortikkumallugu. 
Unitsitsinerlu piaarnerpaamik umiarsuup naalagaanut nalunaarutigineqassaaq, nassuiaatigineqas-
saarlu sooq taama aalajangertoqartariaqarsimanersoq.    

§ 25. Sillimaniarnermi ataatsimiititap umiarsuarmi sulinermi isumannaallisaaneq peqqissutsimilu 
isumannaallisaaneq siulersorlugulu ataqatigiissaassavaa, - aammataaq iliuutsit pilersitallu sulisut 
isumannaallisaavigineqarnerinut peqqissusaannullu sunniuteqarsinnaasut. Ataatsimiititap  suliner-
mi isumannaallisaanermi ajornartorsiutit nalunaarsussavai, sulinermilu isumannaallisaanermi 
apeqquttaasinnaasuni siunnersuisassaaq.   

Imm. 2. Umiarsuarmi sillimaniarnerup peqqissutsillu iluini iluarsiiniarnerni ikiorneqarnissaq 
pillugu saaffiginnittoqartinnagu sillimaniarnermi ataatsimiititaq tusarniaavigineqassaaq. 

Imm. 3. Isumannaallisaanermi ataatsimiititap sillimmaniarnermi suleqatigiit peqatigalugit aju-
toortoqarsimappat, toqunartunit eqqorneqartoqarsimappat allatigulluunniit peqqissuseq eqqorne-
qarsimappat, sunniuteqarsinnaasunilluunniit pisoqarsimappat pissutsit misissuiffigissavaat, taa-
malu pisoqaqqinnginnissaa iliuuseqarfigineqassaaq. 

Imm. 4. Isumannaallisaanermi ataatsimiititaq aammalu isumannaallisaanermi suleqatigiit umiar-
suarmi ajutoortoqarsimappat nalunaarsukkanik pisimasunilu nalunaarsuutinik suliarineqartus-
sanik atuisinnaassariaqarput.     

Imm. 5. Sillimaniarnermi ataatsimiitap 
1) sulisut illersorneqarnissaat pillugit isumannaallisaanermi peqqissuserlu pillugit aalajanger-

sakkat malinnaavigisussaavaat, 
2) umiarsuarmi sulinermi pissutsit iluini ilinniartinneqarnissami ilitsersorneqarnissamilu male-

ruagassanik aalajangersaanermi  peqataassaaq.   
3) umiarsuarmi atugarissaarluni inuuneqarnissamut peqataassaaq aamalu 
4) isumannaallisaanermi aalajangersakkat malinneqarneri nakkutigissavaat. 
Imm. 6. Isumannaallisaanermi ataatsimiititap allanik umiarsuarmi sulisoqartillugu isumannaal-

lisaanermi peqqissutsimilu aalajangersakkanik ataatsimoortumik aaqqiisoqarnisaa sulisitsisunik 
allanik isumaqatigiissuteqarfiginissaa peqataaffigissavaa.   

Imm. 7. Isumannaallisanermi aaqqissuussinermi ilaasortat suliartik ima aaqqissuutissavaat, - 
allat umiarsuarmi sulinerannut namminerlu sulinerminnut kinguarsaataasinnaajunaartillugu. 

 



§ 26. Isumannaallisaanermi ataatsimiititaq nalinginnaasumik aalajangersimasunik ataatsimiitassaaq. 
Isumannaallisaanermi ataatsimiititaq, aamma ataatsimiittassaaq ilungersunartunik ajutoortoqarsi-
matillugu, toqunartunit ilungersunartumik timimut sunniisoqarsimappat, peqqissutsimi ajutoorto-
qarsimappat imaluunniit ilungersunartunik pisoqarsimappat ajutoornernik imaluunniit peqqisutsi-
mut ajoqutaasunik kinguneqarsinnaasunik. 

Imm. 2. Siulittaasoq ataatsimiinnernut aggersaasassaaq. Ikinnerpaamik ilaasortat marluk ataatsi-
miinnissaq kissaatigippassuk siulittaasoq ataatsimiigiaqqusissaaq. 

Imm. 3. Isumannaallisaanermi ataatsimiititap ataatsimiinerani umiarsuup nakkutilliinermi allattu-
iffia atuarneqarsinnaassaaq, ilaasortanillu atorneqarsinnaassalluni. 

Imm. 4. Ataatsimiinnerniit imaqarniliortoqartassaaq.  Imaqarniliaq ataatsimiititap ilaasortaanut tun-
niunneqartassaaq, umiarsuarmilu sulisunit atuarneqarsinnaassaluni umiarsuaatilimmullu nassiunne-
qartassaaq. 

Imm. 5. Isumannaallisaanermi ataatsimiitaliap ataatsimiinerani ilaasortat saniatigut Umiartornermi 
Aqutsisoqarfimmi sulisunik peqataasoqarsinnaavoq. 

Imm. 6. Isumaqataaffigineqarpat Isumannaallisaanermi ataatsimiititap ataatsimiinermini inuit allat 
peqataatissinnaavai. 

Kapitali 6 
Pillaateqarsinnaaneq pilllugu aalajangersakkat 

§ 27. Unioqqutitsineq akiliisitsinermik pillaatisiarineqassaaq imaluunniit ukioq ataaseq angullugu 
parnaarussaanermik kinguneqarsinnaavoq. 

Imm. 2. Pillarneqarneq ukiunut marlunnut sivitsorneqarsinnaavoq 

Imm. 3. Unioqqutitsinermi iluanaarutit arsaarinnissutaanngippata, akiliisitaanissap nalilerniarneqarnerani, 
uanilu qaavatigut akiliisitaanissami iliuuseqarnermi aningaasatigut iluanaarutit imaluunniit iluanaaruteqar-
niarnermi pissarsiat angissusaat immikkut isiginiarneqassapput. 

Imm. 4. Ingerlatsiviiit allallu (juridiske personer) pillarneqarnissaminnut akisussaaffilerneqarsinnaapput 
pillaasarnermi inatsimmi maleruagassanni kapitali 5 naapertorlugu.       
Imm. 5. Ingerlatsivik (juridisk person) uppernarsaasinnaasoq sulinermi isumannaallisaanermi peri-
arfissat tamaasa atorlugit pitsaasunik isumannaallisaanermi qulakkeerinninniarsimalluni pillarne-
qarsinnanngilaq, atorfeqartut ilaata maleruagassat aalajangersakkallu inuit illersuutissaannut tun-
ngassuteqartut unioqqutippagit, silaannarissaanermi atortut, illersornissami atortut illersornissami-
lu aalajangersakkat inuup imminut illersornissaanut atummassuteqartut.       
 
§ 28. Pisimasoq aalajangersakkami Kalaallit Nunaanni imaani isumannaallisaanermi inatsisip 
ikkunneqarnerani ilaatinneqarpat Kalaallit Nunaanni pinerluttulerinermi inatsit naapertorlugu 
iliuuseqartoqarsinnaavoq. 
Imm. 2. § 5, imm. 2-mi pisimasut taaneqartut sukannernerulersitsisussatut isigineqartariaqarput. 
Imm. 3. Pinerluttulerinermi inatsimmi § 116, imm. 1, naapertorlugu unioqqutittinermi iluanaaru-
tinik arsaarinnittoqarpat, akiliisitaanissallu nalilerniarneqaranni, uani qaavatigut akiliisitaanermi,  
aningaasani pineqartumit pissarsiarineqartut amerlassussaat apeqqutaatinneqassapput.    
Imm. 4. Unioqqutitsineq ingerlatseqatigiiffimmit allannillu (juridiske personer) pilersinneqarsi-
mappat, ingerlatseqatigiiffik akiliisitaanissamik akisussaaffilerneqarsinnaavoq. Unioqqutitsineq 
naalagaaffimmit, Kalaallit Nunaanni Namminersorlutik Oqartussanit, kommuuninit, kommuunip 
iluani ataatsimoorussamik ingerlanneqartumit. Inatsisartut inatsisaanni § 64-mit Kommuuneqar-
finni Aqutsisut  pillugit, Nunaqarfinni Aqutsisut allallu imaluunniit Nunaqarfimmi Aqutsisoqarfik 
akiliisitaanissamik akisussaaffilerneqarsinnaapput. 



Imm. 5. Pineqartoq Kalaallit Nunaanni najugaqanngippat, imaluunniit inuiaqatigiinnut kalaallinut 
attuumassuteqarnera ima annikitsigippat iliuuseqarnissamut periarfissaqarani, pisimassoq Danmar-
kimi eqqartuussivinni suliassanngortinneqarsinnaavoq malersugassanngorlugu. 
  

Kapitali 7 
Atuutilernera allalu 

§ 29. Nalunaarut atuutilerpoq 1. juli 2018. 
 

§ 30. Umiarsuarni aalisariutini isumannaallisaaneq sulinermilu avatangiisit pillugit nalunaarut nr. 
862, 22. juni 2017-imeersoq atorunnaarsinneqarpoq. 

